
ҒТАМР 14.35.07

https://doi.org/10.48081/NUPS3200

*Г. Т. Уразбаева1, Н. П. Албытова2

1,2Л. Н. Гумилев атындағы   Еуразия ұлттық университеті,
Қазақстан Республикасы, Нұр-Сұлтан қ.

ЖОО-НЫҢ ИННОВАЦИЯЛЫҚ ДАМУ КОНТЕКСІНДЕГІ 
ӘЛЕУМЕТТІК СЕРІКТЕСТІК

Аталған мақала «білім берудегі әлеуметтік серіктестік» 
түсінігін нақтылауға және университеттің инновациялық дамуы 
тұрғысынан әлеуметтік серіктестіктің негізгі сипаттамаларын 
анықтауға бағытталған.

Білім берудегі әлеуметтік серіктестіктің теориялық 
негіздерін зерттейтін ғалымдардың еңбектері теориялық-
әдіснамалық база ретінде пайдаланылды. Мақалада «білім 
берудегі әлеуметтік серіктестік» ұғымын анықтауға арналған 
негізгі зерттеу тұғырларын жалпылау нәтижелері келтірілген. 
Білім берудегі әлеуметтік серіктестік белгілі бір мәселелерді 
шешуге бағытталған білім беру жүйесін дамыту бойынша барлық 
қоғамдық секторлардың өзара әрекеттесуінің ерекше түрі 
ретінде анықталады. Университеттердің инновациялық дамуына 
ықпал ететін әлеуметтік серіктестіктің негізгі сипаттамалары 
қатарына: ортақ мақсаттарға жету үшін ресурстардың әртүрлі 
түрлерін біріктіру; еңбек нарығында сұранысқа ие кадрларды 
кәсіби даярлауға арналған білім беру бағдарламаларын әзірлеу; 
бірлескен инновациялық құрылымдар үшін базаның болуы және 
т.б.атап өтілген.  

Зерттеу нәтижелерін ескере отырып, мақалада университеттегі 
әлеуметтік серіктестікті дамыту бойынша ұсыныстар берілген: 
университет пен ұйымдар бірлесіп жүзеге асыратын студенттердің 
мақсатты даярлануын ұйымдастыру бойынша жүйелі жұмыстарды 
жүргізу; ЖОО-дағы бірлескен инновациялық құрылымдарды 
дамытудың қаржылық алғышарттарын қалыптастыру; ЖОО-ны 
студенттерін практикалық оқыту базасын кеңейту және т.б.

Кілтті сөздер: әлеуметтік серіктестік, университеттің 
инновациялық дамуы, әлеуметтік қатынастар, еңбек нарығы 

институттары, студенттерді мақсатты даярлау, ЖОО-дағы 
бірлескен инновациялық құрылымдар, бәсекеге қабілеттілік, 
ресурстардың интеграциясы. 

Кіріспе
Қазақстан Республикасындағы ұлттық университеттердің өзекті 

міндеттерінің бірі-оқу процесі мен ғылыми зерттеулердің интеграциясын 
күшейту арқылы мамандарды инновациялық даярлау сапасын арттыру.

Әлеуметтік әріптестіктің негізгі міндеті білім берудің сапасы мен 
тиімділігін арттыру, университеттің инновациялық қызметінің негізгі 
көрсеткіштерін жақсарту болып табылады.

Қазіргі заманғы университеттер ресми статистика шеңберінде шығатын 
еңбек нарығындағы үрдістер туралы қажетті жан-жақты ақпаратқа ие болуы 
тиіс. Әлеуметтік әріптестікті ұйымдастыру университеттерге жоғары білім 
және бизнес, үкімет пен әлеуметтік сектор өкілдері арасындағы диалогты 
қамтамасыз етуге көмектеседі. Әлеуметтік серіктестер университеттің 
білім беру мазмұнын жобалау кезінде еңбек нарығының қажеттіліктерін 
құрылымдай алады.

Жұмыс берушілер мен оқу орындары арасындағы сындарлы диалогты 
қамтамасыз ету үшін білім беру процесінің мазмұнын жобалау саласындағы 
бірлескен жұмысты ғана емес, сонымен қатар түлектерді бірлескен 
аттестаттауды, шарттар жүйесі негізінде кәсіби ынтымақтастық тетіктерін 
әзірлеуді көздейтін әлеуметтік әріптестік жүйесін құру талап етіледі.

Әлеуметтік серіктестердің ерікті өзара тиімді ынтымақтастығы 
қатысушылардың теңдігі, олардың өзара құрметі, міндеттемелерді өз еркімен 
қабылдауы, тараптардың жауапкершілігі кезінде мүмкін болады [1].

ЖОО әлеуметтік серіктестік жүйесін қалыптастыра отырып, білім беру 
қызметтерін тікелей және жанама тұтынушылардың барлық топтары үшін 
өзінің нарықтық тартымдылығын арттыруға қабілетті болады [2, 19 б.].

Осы мәселе бойынша әдебиеттерді зерттеу әлеуметтік серіктестік 
жағдайында жоғары кәсіптік білім берудің инновациялық дамуы әлеуметтік 
қажеттіліктерді үнемі бақылау, кәсіби дайындық мазмұнын өз уақытында 
жаңарту және білім беру, ғылыми-зерттеу мен практикалық қызметті 
интеграциялау әрі  академиялық ұтқырлық арқылы қол жеткізілетінін 
көрсетеді [3].      

Бұл мәселенің өзектілігі университеттің ғылыми-инновациялық 
және білім беру қызметін интеграциялау қажеттілігімен анықталады. 
Инновациялық ЖОО-да инновациялық ойлау қабілеті бар болашақ 
мамандарды кәсіптік даярлау жүзеге асырылады, сондай-ақ қызметтің 

инновациялық өнімдерін жасау және оларды оқу процесіне енгізу үшін 
жағдайлар жасалады. Инновациялық қатынастар субъектілерінің ғылыми-
инновациялық қызметі мен білім беру қызметін интеграциялаудың тәсілі 
ретінде әлеуметтік әріптестік қолданылады. 

Зерттеудің міндеттері «Білім берудегі әлеуметтік серіктестік» ұғымын 
пәнаралық зерттеу, «білім берудегі әлеуметтік серіктестік» ұғымын 
нақтылау, сонымен қатар университеттің инновациялық дамуы тұрғысынан 
әлеуметтік серіктестіктің негізгі сипаттамаларын анықтау болып табылады.

Материалдар мен әдістер
Теориялық-әдіснамалық база ретінде білім берудегі әлеуметтік 

серіктестіктің теориялық негіздерін зерттеуші ғалымдардың еңбектері 
пайдаланылды. Әдіснамалық тәсіл ретінде университеттердің инновациялық 
дамуына әсер ететін әлеуметтік әріптестіктің негізгі сипаттамаларының 
кешенін анықтаудан тұратын жүйелі тәсіл қолданылды.

 Осы мақала аясында зерттеу нәтижелерін алу үшін келесідей әдістер 
қолданылды: зерттелетін мәселелер бойынша педагогикалық, әлеуметтік-
экономикалық әдебиеттерді талдау, қол жеткен нәтижелерді талдау, жүйелік 
талдау. 

Нәтижелер мен талқылаулар
1 «Білім берудегі әлеуметтік серіктестік» ұғымын нақтылау.
«Әлеуметтік серіктестік» ұғымы қазіргі уақытта әртүрлі бағыттағы 

ғылыми зерттеулердің пәні болып табылады. 
Осы мәселе бойынша әдебиеттерге жасалған теориялық талдау 

зерттеушілердің «университеттегі әлеуметтік серіктестік» категориясына 
әртүрлі анықтамалар бергендігін аңғартады. Негізгі зерттеу тәсілдерін 
жалпылау нәтижелері 1-кестеде келтірілген.

«Білім берудегі әлеуметтік серіктестік» ұғымының анықтамалары

Кесте 1
№ Ұғымының анықтамалары Автор
1 Білім берудегі әлеуметтік серіктестік - елдегі білім беру 

жүйесін дамыту, білім берудің әртүрлі түрлері, соның 
ішінде өз бетімен білім алу үшін қолайлы жағдайлар жасау 
бойынша барлық қоғамдық секторлардың сындарлы өзара 
іс-қимылы

Гаврилова И. Н. 
[4, электрондық ресурс].   

2 Білім беру жүйесіндегі әлеуметтік серіктестік - серіктестіктің 
барлық қатысушылары ортақ мақсаттарға қол жеткізуге 
және тиімділікке бағытталған білім беру ұйымдары 
мен әлеуметтік және кәсіби қатынастар субъектілері 
арасындағы ашық өзара іс-қимыл тетігі.

П р о х о р о в а  М .  П . ,  
Петровский А. М.  
[3, электрондық ресурс].   

3 Әлеуметтік серіктестік - аймақтық университет кешендерін 
жобалаудың әлеуметтік-педагогикалық шарттары 
арасындағы негізгі интегралды детерминанттардың бірі.

Козырева Е. А.  [5, с.7].   

4 Білім берудегі әлеуметтік серіктестік ортақ міндеттерді 
шешу үшін ерікті өзара тиімді ынтымақтастық идеясын 
келесі тәсілдер арқылы таратады: қатысушылардың 
тең құқылығы, өзара сыйластық, нәтижеге мүдделілік; 
қызықтыратын мәселелерді талқылау еркіндігі, өзіне 
міндеттемелер қабылдау еріктілігі, жауапкершілік.

Цквитария Т.А. [1, с.3].   

6 Білім берудегі әлеуметтік серіктестік-білім беру 
ұйымдарының еңбек нарығының субъектілерімен және 
институттарымен, мемлекеттік және жергілікті билік 
органдарымен, қоғамдық ұйымдармен осы процестің барлық 
қатысушыларының мүдделерін барынша үйлестіруге және 
іске асыруға бағытталған өзара әрекеттесуінің ерекше түрі.

Никитин М. В. [7,с.35].   

7 Әлеуметтік серіктестік-қоғамның үш секторының: 
билік органдарының, бизнестің және коммерциялық 
емес қоғамдық ұйымдардың ерікті сындарлы өзара іс-
қимылының үлгісі

Доценко И.Г. [8,с.61]

Авторлардың ғылыми көзқарастары негізінде құрастырылған: [2-8].

1-кестеден көріп отырғанымыздай, еліміздің авторлары «білім берудегі 
әлеуметтік серіктестік» ұғымын әр қырынан қарастырады. «Білім берудегі 
әлеуметтік серіктестік» ұғымының мәнін талдау білім берудегі әлеуметтік 
серіктестікті білім беру жүйесін дамыту бойынша міндеттерді шешуге 
бағытталған барлық қоғамдық секторлардың өзара іс-қимылының ерекше 
түрі ретінде анықтауға мүмкіндік береді:

– еңбек нарығында түлектердің кәсіби құзыреттеріне деген сұранысты 
қанағаттандыру мәселелері бойынша білім беру саласындағы барлық 
қатысушыларыдың мүдделерімен келісуді қамтамасыз ету;

– мынадай тәсілдемелер негізінде білім беру жүйесінің тиімділігін 
арттыру мақсатында серіктестіктің барлық қатысушыларының мүдделерін 
іске асыру: қатысушылардың тең құқылығы, өзара сыйластық, нәтижелерге 
мүдделілік, қызықтыратын мәселелерді талқылау еркіндігі, өзіне 
міндеттемелер алудағы еріктілігі, жауапкершілік. 

2 Университеттердің инновациялық дамуына әсер ететін әлеуметтік 
серіктестіктің негізгі сипаттамалары.

Зерттеу тәсілдері бойынша жасалған талдау көрсеткендей, жоғары 
білім беру мекемелерінің инновациялық дамуы жоғары оқу орындары 
түлектерінің бәсекеге қабілеттілігі мен кәсіби құзыреттілігінің жоғары 
деңгейін қамтамасыз етуге мүмкіндік беретін жоғары оқу орындарының 

түбегейлі ұйымдастырушылық-құрылымдық және мазмұндық-білім беруде 
қайта құруға  бағытталған мақсатты қызметті білдіреді [9].

Инновациялық жоғары оқу орнының ерекшелігі университет 
оқытушыларының білім беру және ғылыми қызметін интеграциялау 
болып табылады, оның негізінде инновациялық ойлай алатын болашақ 
мамандарды кәсіби даярлау жүзеге асырылады, сондай-ақ инновациялық 
технологияларды, қызмет өнімдерін жасау және оларды білім беру процесіне 
енгізу үшін жағдайлар жасалады. Әлеуметтік әріптестік инновациялық 
қатынастар субъектілерінің ғылыми-инновациялық қызметі мен білім беру 
қызметін интеграциялау тәсілі ретінде әрекет етеді.

Кәсіби жоғары білім берудің инновациялық дамуы тұрғысынан  
М. П. Прохорова, А. М. Петровскийдің зерттеу ұстанымы маңызды 
болып табылады, сәйкесінше әлеуметтік серіктестік кәсіби білім берудің 
инновациялық даму тетігі ретінде әлеуметтік серіктестік субъектілерінің 
ақпараттық, жобалық, ресурстық өзара іс-қимылы бағыттарында іске 
асырылады [3].

Жұмыс берушілер мен оқу орындары арасындағы сындарлы диалогты 
қамтамасыз ету үшін келісімшарттар жүйесі мен ЖОО-ға инвестициялар 
тетіктерін пысықтау негізінде әлеуметтік-инновациялық, ғылыми-зерттеу 
және кәсіби ынтымақтастықтың экономикалық тетіктерін әзірлеуді 
көздейтін әлеуметтік серіктестік тетіктерін құру талап етіледі [10].

Сондай-ақ университеттердің кәсіпорындармен, мемлекеттік 
органдармен, бизнес-құрылымдармен әлеуметтік серіктестігі жоғары оқу 
орнының бәсекелестік артықшылықтарын басқару жүйесінде маңызды 
орын алады.

Қазақстандық жоғары оқу орындарының инновациялық дамуының 
тиімділігі ғылымды, жоғары білім мен бизнесті кіріктіру нысандары мен 
тетіктерін кеңейтуге байланысты.

Шетелде білім беру, ғылым және бизнесті интеграциялау процесінің 
құрылымы зерттеу университеттерін, инновациялық кластерлерді, 
технопарктер мен технополистерді, бизнес-инкубаторларды, кластерлерді 
қамтиды.

Қазақстан Республикасында инновациялық процестерді дамытудың 
маңыздылығы инновациялық қызмет субъектілерін интеграциялау  
формаларын құру қажеттілігін айқындайды. Бұл жағдайда университеттің 
инновациялық жүйесінің жұмыс істеуіне ықпал ететін негізгі жағдайларды 
қамтамасыз ету қажет.

Зерттеушілердің тәсілдерін талдау негізінде [1, 3, 5, 10, 11] және мақалада 
алынған алғашқы ғылыми нәтижені ескере отырып, университеттердің 
инновациялық дамуына әсер ететін келесі сипаттамаларды ұсынуға болады:

– бірлескен қызмет туралы келісімдердің болуы; 
– ортақ мақсаттарға жету үшін әр түрлі ресурстарды кіріктіру; 
– еңбек нарығында сұранысқа ие кадрларды кәсіби даярлаудың білім    

беру бағдарламаларын әзірлеу; 
– білім беру ресурстарын жетілдіру, оқу орындарының педагогикалық 

әлеуетін және қоғамның практикалық тәжірибесін интеграциялау;
– ЖОО мен ұйымның бірлесуі, студенттерді мақсатты даярлау; 
–  студенттерді практикалық даярлау үшін база құру;
– бірлескен инновациялық құрылымдар үшін базаның болуы;
– әлеуметтік әріптестіктің әрбір қатысушысының оң әсер алуы;
– өзара қызмет көрсету (біліктілікті арттыру, ақпараттық қызметтер, 

консалтинг және сараптама).
Қазақстандық ұлттық университеттерде әлеуметтік серіктестікті тиімді 

дамыту университеттің инновациялық дамуына, жоғары оқу орнының сапалы 
білім беру қызметтерін ұсынуына ықпал ете алар еді.

Қазіргі заманғы университет аясындағы әлеуметтік серіктестіктің негізгі 
нәтижесі әлеуметтік серіктестер арасындағы төмендегідей бағыттағы қарым-
қатынастар жүйесі болып табылады:

– білім беру қызметтерінің сапасын арттыру;
– материалдық-техникалық базаны нығайту; 
– ЖОО-лардың инновациялық қызметін қаржылық қамтамасыз ету;
– болашақ мамандарды кәсіби даярлау мазмұнын жаңғырту; 
– өзара ұтымды жобалық-зерттеу қызметі.
Қазақстанның қазіргі заманауи білім беру практикасында серіктестік 

қатынастар саласын кеңейтуге байланысты процестер жүріп жатыр.     
Түлектерді даярлау сапасына қойылатын талаптарды жан-жақты зерделеуді, 
құзыреттілікке бағдарланған білім беру бағдарламаларын әзірлеуді, жұмыс 
берушілердің түлектердің құзыреттілігін қалыптастыруға және білім 
алушыларды кәсіптік даярлау сапасын қорытынды бағалауға қатысуын 
көздейтін әлеуметтік серіктестік субъектілерінің ақпараттық өзара іс-
қимылы маңызды рөл атқарады.

Мысалы, Л. Н. Гумилев атындағы Еуразия ұлттық университетінде  
(Л. Н. Гумилев атындағы ЕҰУ) білім берудің барлық деңгейлері бойынша 
білім беру бағдарламалары білім беру пәндерінің циклдері негізінде еңбек 
нарығына тиімді ықпалдасу және әсер ету үшін қажетті деп санайтын 
құзыреттердің қалыптасуына және оларды бағалауға арналған. Бұған жұмыс 

берушілердің талаптарын ескере отырып, білім беру бағдарламаларын 
міндетті және элективті компоненттер мен осы  пәндерді оқытуда қол 
жететін нәтижелерді қоса құрылымдау (жоспарлау) негізінде қол жеткізіледі 
[12, 10 б]. 

Жұмыс берушілер мен білім алушылар білім беру бағдарламаларын 
(ББ) әзірлеуге қатысады, өзгерістерді енгізу, университет қызметін 
бағалау мәселелері бойынша шешімдерді талқылауға және қабылдауға 
белсенді араласады. ББ мақсаттарына түзетулер жұмыс берушілердің 
талаптары бойынша ЕҰУ жұмыс берушілер кеңесінің басшылығымен 
жүзеге асырылады. Бітірушілерді даярлау сапасы туралы қажеттіліктер мен 
пікірлерді зерделеу үшін барлық мүдделі тараптардың (білім алушылар мен 
жұмыс беруші кәсіпорындардың) өкілдеріне сауалнама жүргізіледі [13].

Университет әлеуметтік зерттеулер мен сауалнама жүргізу арқылы 
стейкхолдерлермен үнемі кері байланыс орнатып отырады.

Л. Н. Гумилев атындағы ЕҰУ-нің академиялық саясатында түлектердің 
жалпы құзыреттері мен олардың мақсатты бағыттары айқындалған 
[12]. Л. Н. Гумилев атындағы ЕҰУ білім беру бағдарламаларын дамыту 
тұжырымдамасының негізгі міндеттері: білім, ғылым және өндірісті 
интеграциялау негізінде қолданыстағы ББ мазмұнын жаңарту; білім 
беру бағдарламаларының сапасын және ББ мен пәндер модульдерінің 
практикаға бағдарлануын арттыру үшін нақты экономика секторының жұмыс 
берушілерін тарту тетіктерін құру және т.б. Осы міндеттерді табысты іске 
асыру университеттің инновациялық дамуына ықпал етеді.

Қорытынды
Осылайша, ғалымдардың көзқарастарына теориялық талдау жүргізу 

нәтижесінде біз білім берудегі әлеуметтік серіктестіктің маңызды 
сипаттамаларын анықтадық. Біз «білім берудегі әлеуметтік серіктестік» 
ұғымын білім беру жүйесін дамыту бойынша барлық қоғамдық секторлардың 
өзара іс-қимылының ерекше түрі ретінде мынадай міндеттерді шешуге 
бағытталған деп ақтыладық: еңбек нарығында түлектердің кәсіби 
құзыреттеріне қойылатын сұранысты қанағаттандыру мәселелері бойынша 
білім беру саласындағы қатынастардың барлық қатысушыларының 
мүдделерін үйлестіруді қамтамасыз ету; мынадай тәсілдемелер негізінде 
білім беру жүйесінің тиімділігін арттыру мақсатында серіктестіктің барлық 
қатысушыларының мүдделерін іске асыру: қатысушылардың тең құқылығы, 
өзара сыйластық, нәтижелерге қызығушылық, қызығушылық тудыратын 
мәселелерді талқылау еркіндігі, міндеттемелерді өз еркімен қабылдау, 
жауапкершілік.

Қазіргі замандағы қазақстандық жоғары оқу орындарының түбегейлі 
өзгерістері жоғары оқу орындары түлектерінің бәсекеге қабілеттілігі мен 
кәсіби құзыреттілігінің жоғары дәрежесін қамтамасыз етуге бағытталған. 
Осы тұрғыдан алғанда, әлеуметтік серіктестік жоғары кәсіптік білім берудің 
инновациялық даму тетігі болып табылады. Мақалада көрсетілген әлеуметтік 
серіктестіктің негізгі сипаттамаларын есепке алу университеттердің 
инновациялық дамуын белсендіруге мүмкіндік береді.

Зерттеу нәтижелерін ескере отырып, біз университетте әлеуметтік 
серіктестікті дамыту үшін келесі ұсыныстарды тұжырымдаймыз: 

1) университеттердің инновациялық даму мақсаттарына қол жеткізу 
үшін әлеуметтік серіктестік субъектілерінің ресурстардың әртүрлі түрлерінің 
(ақпараттық, жобалық, ресурстық) өзара іс-қимылын интеграциялауды 
қамтамасыз ету;

2) ЖОО студенттерін практикадан өту үшін базаны кеңейту;
3) ЖОО мен ұйым бірлесіп іске асыратын студенттерді мақсатты 

даярлауды ұйымдастыру бойынша жүйелі жұмыс жүргізу;
4) ЖОО-да бірлескен инновациялық құрылымдарды дамыту үшін 

қаржылық алғышарттар қалыптастыру; 
5) әлеуметтік серіктестік субъектілерінің өзара іс-қимылын ұйымдастыру 

кезінде мынадай тәсілдерді ұстану: қатысушылардың тең құқылығы, өзара 
құрмет, нәтижеге мүдделілік, қызықтыратын мәселелерді талқылау еркіндігі, 
өзіне міндеттемелер қабылдау еріктілігі, жауапкершілік.

СОЦИАЛЬНОЕ ПАРТНЕРСТВО В КОНТЕКСТЕ 
ИННОВАЦИОННОГО РАЗВИТИЯ ВУЗА

Данная статья направлена на уточнение понятия «социальное 
партнерство в образовании», на выявление основных характеристик 
социального партнерства с  точки зрения  инновационного развития  
университета.

В качестве теоретико-методологической базы были 
использованы труды ученых, исследующих теоретические основы 
социального партнерства в образовании. В статье  представлены 
результаты обобщения основных исследовательских подходов к 
определению понятия «социальное партнерство в образовании».  
Социальное партнерство в образовании определяется как особый 
тип взаимодействия всех общественных секторов по развитию 
системы образования, нацеленной  на решение определенных 

задач. Среди основных  характеристик социального партнерства,  
влияющих на инновационное развитие университетов, выделены: 
интеграция различных видов ресурсов для достижения общих целей;  
разработка  востребованных на рынке труда образовательных 
программ профессиональной подготовки кадров;   наличие базы для 
совместных  инновационных структур и др. 

С учетом результатов исследования  в статье определены 
рекомендации  для развития социального партнерства в вузе: 
проведение системной работы по организации целевой  подготовки 
студентов, реализуемой совместно вузом и организацией; 
формирование  финансовых  предпосылок  для развития совместных  
инновационных структур в вузе; расширение  базы для  практического  
обучения студентов вуза и др.

Ключевые слова:   социальное партнерство,  инновационное  
развитие университета,    социальные  отношения,  институты рынка 
труда, целевая  подготовка студентов,  совместные  инновационные 
структуры в вузе,  конкурентоспособность,  интеграция  ресурсов. 

SOCIAL PARTNERSHIP IN THE CONTEXT OF INNOVATIVE 
DEVELOPMENT OF THE UNIVERSITY

This article is aimed at clarifying the concept of «social partnership 
in education», at identifying the main characteristics of social partnership 
from the point of view of innovative development of the university.

As a theoretical and methodological basis, the works of scientists 
studying the theoretical foundations of social partnership in education 
were used. The article presents the results of generalization of the main 
research approaches to the definition of the concept of «social partnership 
in education».  Social partnership in education is defined as a special type of 
interaction between all public sectors for the development of the education 
system aimed at solving certain tasks. Among the main characteristics of 
social partnership that affect the innovative development of universities, 
the following are highlighted: integration of various types of resources to 
achieve common goals; design of educational programs for professional 

training that are in demand on the labor market; the availability of a base 
for joint innovative structures, etc.

Considering the results of the research, the article defines 
recommendations for the development of social partnership at the 
university: carrying out systematic work on the organization of targeted 
training of students, implemented jointly by the university and the 
organization; forming financial prerequisites for the development of joint 
innovative structures at the university; expanding the base for practical 
training of university students, etc.

Keywords: social partnership, innovative development of the 
university, social relations, labor market institutions, targeted training 
of students, joint innovative structures at the university, competitiveness, 
integration of resources.

